
দামো যেন পেট, চুটি চুটি হাত পাৱ॥

কুৰুকুটা কেশ সবে আৰো মুখ বেঙ্কা।

কতো স্ত্রী ছৱা কতো বুঢ়া কতাে ডেকা॥৫॥

কতােহো দূৰক জুৰি সবহি বসিল।

অন্যো অন্যে সবে কথা কহিবে লাগিল॥

সাত সাত পুৰুষৰ এহি নিজ ঠাই।

কৈক যাইবাে আত আৰ ৰহন ন যাই ॥৬॥

  —যক্ষৰ কীৰ্ত্তন ভীতি—

মাধৱ দাসে বা কিবা আটাস পাৰয়।

কাণ যেন ফুটে বুকে টাঙন মাৰয়॥

বিষাদ কৰয় সবে কৈক যাইবো বুলি ।

হৰি নাম শুনি যেন মৰয় সমূলি ॥৭॥

কৰিল নিশ্চয় ছাগমৰাক যাইবাক।

শ্ৰীৰামে দিল পাছে ৰাম বুলি ডাক॥

শুনি গিৰগিৰ কৰি বিলত পৰিল।

সবে বিলখান যেন পাঙ্ক উথলিল॥৮॥

ন কৰিয়া স্নান তৈত তৈৰ পৰা যাই।

আসিলন্ত গৈয়া বুঢ়া লোহিত্যত নাই॥

এহি কথা কৈলা যাই মাধৱ দেৱত।

শুনা যেন কৰিলন্ত মাধৱে পাছত ॥৯॥

কথা শুনি অনুৰাগ মনত মিলিল।

হৰিযে কৃষ্ণৰ কথা কহিবে লাগিল॥

কৃষ্ণ কথা ৰসে আতি প্রেম উপজিল।

